
Kommunalbestyrelsimut Aqutsinermut Ileqqoreqqusaq

Aalajangiiffigisassaq 
SagsID: EMN-2024-03409
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat
Pisortaqatigiit Allatseqarfiannit Kommunalbestyrelsimut inassuteqaatigineqarpoq:

1. Kommunalbestyrelsimut aqutsinermi ileqqoreqqusap aappassaaneernera 
akuersissutigineqassasoq  

Suliassamik saqqummiussineq
Kommunit aqunneqarnerat pillugu Inatsisartut inatsisaat nr. 29, 17. november 2017-meersumi § 1, 
imm. 2 naapertorlugu Kommunalbestyrelsimit kommunip aqunneqarneranut malittarisassat, 
tassunga ilanngullugu borgmesterip suliassai, aqutsinermut ileqqoreqqusami 
aalajangersarneqartassapput. Aqutsinermut ileqqoreqqusassamut siunnersuutit aamma 
ileqqoreqqusamut atuuttumut allannguutissatut siunnersuutit kommunalbestyrelsimi 
sivikinnerpaamik ullunik 14-inik akuttussuseqartumik marloriarlugit suliarineqassapput. 

Aqutsinermut ileqqoreqqusassatut siunnersuummi Kommunalbestyrelsimit ataatsimiititat tulliuttut 
pilersinneqassapput:

- Aningaasaqarnermut Inuussutissarsiornermullu Ataatsimiititaq (ataatsimiititaq inatsisitigut 
piumasaqaataasoq
Meeqqanut, Ilaqutariinnut Atuartitaanermullu Ataatsimiititaq-
Inoqarfinnut Ataatsimiititaq-
Teknikkeqarnermut Avatangiisinullu Ataatsimiititaq-
Isumaginninnermut Inunnullu Innarluutilinnut Ataatsimiititaq-
Utoqqarnut Isumassuinermullu Ataatsimiititaq -

Aqutsinermi ileqqoreqqusaq siullermeerluni Kommunalbestyrelsip inissitsiterluni 2. maaji 2025 
ataatsimiinnerani suliarineqarlunilu akuerineqarpoq. Aqutsinermi ileqqoreqqusaq 
Kommunalbestyrelsimit marloriarluni, sivikinnerpaamik ullunik 14-inik akunnilerlugit, 
akuerineqareerpat aqutsinermi ileqqoreqqusaq ataaseq Naalakkersuisunut nassiunneqassaaq.

lnatsisitigut tunngavissaq allakkallu tunngaviusumik uppernarsaatillit
o Kommunit aqunneqarnerat pillugu Inatsisartut inatsisaat nr. 29, 17. novembari 2017-

imeersoq
Kommuneqarfik Sermersuumi Kommunalbestyrelsimi Aqutsinermut Ileqqoreqqusaq

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq  
Pisariaqanngilaq.

Siusinnerusukkut aalajangiinerit
Kommunalbestyrelse, 02.05.25:
Inassuteqaat akuersissutigineqarpoq. 

Ilanngussat
1. Kommuneqarfik Sermersuumi Kommunalbestyrelsimi Aqutsinermut Ileqqoreqqusaq

Siulersuisuni ilaasortassanik toqqaaneq 

Aalajangiiffigisassaq
SagsID: EMN-2024-03409
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat
Pisortaqatigiit Allatseqarfiannit Kommunalbestyrelsimut inassuteqaatigineqarpoq:

1. Malu Jessen Berthelsen Sumiiffiit Aqquserngillu Taaguutaannik Siunnersuisoqatigiinni 
ilaasortassatut toqqarneqassasoq

2. Nunalerinermik Nakkutilliisunut ilaasortassanik marlunnik sinniisussanillu marlunnik 
toqqaasoqassasoq

3. Inuit Innarluutillit pillugit Siunnersuisooqatigiinni kommunalbestyrelsimi ilaasortamik 
ilaasortaagallartussamik toqqaasoqassasoq

Suliassamik saqqummiussineq 
Kommunalbestyrelse aningaasaateqarfinni suliffeqarfinnilu assigiinngitsuni siulersuisuni ukiuni 
sisamani ilaasortassanik sinniisussanillu nutaanik toqqaassaaq. 

Kommunit aqunneqarnerat pillugu Inatsisartut inatsisaanni nr. 29, 17. november 2017-imeersumi § 
31, imm. 1 naapertorlugu ataatsimiititalianut, isumalioqatigiissitanut, siulersuisunut 
taamaaqataannullu kommunalbestyrelsip aalajangersakkat allat naapertorlugit 
sinniisoqarfigisassaanut ilaasortat kommunalbestyrelsimit qinerneqassapput. 

Kommunalbestyrelsip maajip aappaanni 2025-mi inissitsiternissaa sioqqullugu Pisortaqatigiit 
Allatseqarfiat Sumiiffiit Aqquserngillu Taaguutaannik Siunnersuisoqatigiinni ilaasortat 
arfinilissaannut tunngasumik tigusaqarnikuunngillat. Tassunga innersuunneqartoq maanna 
tiguneqarsimalerpoq, Malu Jessen Berthelsen ilaasortassatut innersuunneqarpoq. 

Tamatuma saniatigut Pisortaqatigiit Allatseqarfiat ulloq apriilip 30-anni 2025-mi Aalisarnermut, 
Piniarnermut, Nunalerinermut Imminullu Pilersornermut Naalakkersuisoqarfimmit piumasaqaammik 
tigusaqarpoq, tassa Kommunalbestyrelse Nunalerinermik Nakkutilliisunut ilaasortassanik marlunnik 
sinniisussanillu marlunnik innersuussuteqassasoq. Inuit toqqakkat Kommunalbestyrelsimi 
ilaasortaassapput, imaluunniit kommunip ingerlatsiviini sulisut. 

Suliffeqarnermut Isumaginninnermullu Ataatsimiititap 03.12.24-mi Inuit Innarluutillit pillugit 
Siunnersuisoqatigiivinut ilaasortaanerup sivitsorallarneqarnissaa akuersissutigaa, innarluutilinnut 
ikiorsiissutit pillugit inatsisip nutaap atuutilernissaata tungaanut. Tamatumali kingorna 2025-mi 
kommunimut qinersisoqarnerani allannguuteqarpoq, kommunalbestyrelsimi ilaasortatut toqqagaq 
ilaasortaajunnaarmat. Taamaattumik kissaatigineqarpoq, nutaamik ilaasortaagallartussamik 
toqqaasoqassasoq. 

Ilaasortat kommunalbestyrelsimit toqqarneqareerpata, siulersuisut assigiinngitsut 
Kommunalbestyrelsip aalajangiussaanik ilisimatinneqassapput. 

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Aningaasaqarnermut Naatsorsuutinullu Immikkoortortamit aningaasatigut naliliineq  
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit
o Kommunit aqunneqarnerat pillugu Inatsisartut inatsisaat nr. 29, 17. novembari 2017-

imeersumi § 31 imm. 1
o Aningaasaateqarfinnut suliffeqarfinnullu assigiinngitsunut ileqqoreqqusat 

aalajangersakkallu.

Ilanngussat
Soqanngilaq.

Atuuffiata sivisussusianik sivitsuineq 
Atsiorsinnaatitaanermut pisinnaatitsissut

Aalajangiiffigisassaq 
SagsID.: EMN-2023-01023
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat 
Pisortaqatigiit allatseqarfiannit Kommunalbestyrelsimut inassuteqaatigineqarpoq: 

1. kommunimi atsiorsinnaatitaasut pisinnaatitaaffiinik sivitsuinissaq akuersissutigineqassasoq

Suliassamik saqqummiussineq 
Kommunalbestyrelsip 2024-mi maajimi atsiorsinnaatitaanermik pisinnaatitsissut nutartigaq 
akuersissutigivaa 2025-mi apriilip tungaanut atuuffeqartoq. Taanna atsiorsinnaatitaanermik 
pisinnaatitsissut massakkut allaffissornikkut misissorneqarpoq politikerinullu, piginnaatitsinermik 
agguataarinermut pilersaarut nutartigaq ilanngullugu, juunimi 2025-mi saqqummiunneqarnissaa 
naatsorsuutigineqarpoq. 

Taamaattumik Pisortaqatigiit allatseqarfiata Kommunalbestyrelsimut inassuteqaatigivaa, 
atsiorsinnaatitaanermik pisinnaatitsissutip atuuffiata sivitsorneqarnissaa, atsiorsinnaatitaanermik 
pisinnaatitsissut nutartigaq saqqummiunneqarlunilu akuersissutigineqarnissaata tungaanut, 
akuersissutigineqassasoq.

Piginnaatitsinermik agguataarinermut pilersaarut atuuttoq suliamut ilanngunneqarpoq, tassani 
atsiorsinnaatitaanermik pisinnaatitsissut qup. 3 - 4-mi takuneqarsinnaavoq.

Ingerlatsivimmit aningaasatigut sulisoqarnikkullu naliliinerit 
Pisariaqanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq  
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommuneqarfik Sermersuumut piginnaatitsinermik agguataarinissamut pilersaarut 

Ilanngussat 
Kommuneqarfik Sermersuumi piginnaatitsinermik agguataarinermut pilersaarut 

Najukkami Ataatsimiititaliat suleriaasianik ileqqoreqqusaanillu 
nutarterineq

Aalajangiiffigisassaq 
SagsID.: EMN-2024-04120
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat 
Pisortaqatigiit Allatseqarfiannit Kommunalbestyrelsimut inassuteqaatigineqarpoq:

1. Najukkami Ataatsimiititalianut suleriaasissaq nutartigaq akuerineqassasoq
2. Najukkami Ataatsimiititalianut ileqqoreqqusaq nutartigaq akuerineqassasoq

Suliassamik saqqummiussineq 
Najukkami Ataatsimiititalianut qinersinissamut atatillugu Najukkami Ataatsimiititalianut 
ileqqoreqqusap aamma suleriaasissap nutarterneqarnissaat pisariaqarpoq, maannakkut 
suleriaatsimut naleqqussarumallugu.

Nutarterineq aamma Najukkami Ataatsimiititaliat atuuffiannik, akisussaaffiinik suleriaasiinillu 
ersarissaanissamik sivisuumik kissaateqarneq tunngavigalugu suliarineqarpoq. Najukkami 
Ataatsimiititaliat kommunillu akornanni ataqatigiinnerup ersarinnerunissaa 
paasiuminarnerulersinnissaalu siunertaavoq. 

Nutartikkat ilaatigut ukuninnga imaqarput:
 Najukkami Ataatsimiititaliat aningaasaliissutinik aqutsinermi akisussaaffiinik ersarissaaneq
 qinersinermut aamma inissitsiternermut malittarisassanik ersarissaaneq
 ataatsimiinnermut aamma ammasuunermut periusissiat nutartikkat
 Najukkami Ataatsimiititaliat oqaluuserisassanngortitsisinnaanerannik aamma 

siunnersuisartutut atuuffeqarnerannik ersarissaaneq

Ingerlatsivimmit aningaasatigut sulisoqarnikkullu naliliinerit 
Siunnersuummut tunngatillugu akuersinermi aningaasaqarnikkut kinguneqassanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq  

lnatsisitigut tunngavissaq allakkallu tunngaviusumik uppernarsaatillit 
o Kommunit aqunneqarnerat pillugu Inatsisartut inatsisaat nr. 29, 17. november 2017-

imeersoq
o Kommuneqarfik Sermersuumi Najukkani Ataatsimiititaliat suleriaasiat
o Kommuneqarfik Sermersuumi Najukkani Ataatsimiititaliat pillugit ileqqoreqqusat

Ilanngussat 
1. Kommuneqarfik Sermersuumi Najukkani Ataatsimiititaliat suleriaasiat
2. Kommuneqarfik Sermersuumi Najukkani Ataatsimiititaliat pillugit ileqqoreqqusat



Kommunalbestyrelse, 19.05.25 1

Najukkami Ataatsimiititalianut ilaasortat sinniisullu nutaat 
akuersissutigineqarneri 

Aalajangiiffigisassaq 
SagsID.: EMN-2024-04120
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat 
Pisortaqatigiit Allatseqarfiannit Kommunalbestyrelsimut inassuteqaatigineqarpoq:

1. Nuummi, Tasiilami, Paamiuni Ittoqqortoormiinilu Najukkami Ataatsimiititalianut ilaasortat 
sinniisullu nutaat inassuteqaatigineqartut akuersissutigineqassasut

Suliassamik saqqummiussineq 
Maajip ulluisa arfineq-pingajuanni 2025-mi Nuummi, Tasiilami, Paamiuni Ittoqqortoormiinilu 
innuttaasunik ataatsimiititsinermi Najukkami Ataatsimiititalianik qinersisoqarpoq. 

Qinersineq tunngavigalugu Kommuneqarfik Sermersuumi Najukkami Ataatsimiititaliani ilaasortat 
sinniisullu nutaat  akuersissutigineqarnissaat pillugu suliaq massakkut saqqummiunneqarpoq.

Ilaasortat agguataarneqarnerat Najukkami Ataatsimiititalianut ileqqoreqqusami § 1 naapertorlugu 
pissaaq:

- Nuummi Najukkami Ataatsimiititaliaq: Ilaasortat 10
- Tasiilami Najukkami Ataatsimiititaliaq: Ilaasortat 5
- Paamiuni Najukkami Ataatsimiititaliaq: Ilaasortat 5
- Ittoqqortoormiini Najukkami Ataatsimiititaliaq: Ilaasortat 3

Sinniisussanik allattorsimaffiit Najukkami Ataatsimiititalianut ileqqoreqqusami § 20 naapertorlugu 
suliarineqarput, tassani qinerneqanngitsut taaneqarnerisa amerlassusaat tunngavigalugit 
tulleriiaarlugit allattorneqarput.

Ilaasortaasussatut inassuteqaatigineqartut aqqi, sinniisussat allattorsimaffiat kiisalu qinersinerit 
amerlassusaat ilanngussani takuneqarsinnaapput, taakku Najukkami Ataatsimiititalianut 
agguataagaapput.  

Ingerlatsivimmit aningaasatigut sulisoqarnikkullu naliliinerit 
Suliaq aningaasaqarnikkut sulisoqarnikkullu kinguneqartitsissanngilaq.

Missingersuusiornermut Naatsorsuusiornermullu Immikkoortortamit aningaasatigut 
naliliineq  
Pisariaqanngilaq.

lnatsisitigut tunngavissaq allakkallu tunngaviusumik uppernarsaatillit 
o Kommunit aqunneqarnerat pillugu Inatsisartut inatsisaat nr. 29, 17. novembari 2017-

imeersoq
o Kommuneqarfik Sermersuumi Najukkani Ataatsimiititaliat pillugit ileqqoreqqusat

Ilanngussat 
1. Nuummi Najukkami Ataatsimiititaliaq 2025 - 2029-mi ilaasortat sinniisullu nutaat qulit pillugit 

takussutissiaq
2. Tasiilami Najukkami Ataatsimiititaliaq 2025 - 2029-mi ilaasortat sinniisullu nutaat pillugit 

takussutissiaq
3. Paamiuni Najukkami Ataatsimiititaliaq 2025 - 2029-mi ilaasortat sinniisullu nutaat pillugit 

takussutissiaq
4. Ittoqqortoormiini Najukkami Ataatsimiititaliaq 2025 - 2029-mi ilaasortat sinniisullu nutaat pillugit 

takussutissiaq

